
Ku soo dhowow 
dugsiga!
Fasalka koowaad ayuu ilmahaagu billaabayaa 
deyrta soo socota. Wakhtigu waa mid muhiim, 
waxaana ardayda cusub si xiiso leh loogu sug-
ayaa dugsiyada.

Waxaan carruurta oo dhan Helsinki ku siin-
naa tub waxbarasho oo ammaan iyo xiiso leh 
iyo fursado waxbarasho oo noocyo badan. 
Waxbarashadau waa wadajir wax u samayn, 
u tijaabinta iyo hal-abuurista. Waxaa billowga 
tubta waxbarashada si gaar ah xoogga loo saa-
raa macluumaadka iyo aqoonta udub-dhexaadka 
ah iyo aqoonta bulshada iyo dareenka, kuwaas 
oo si wadajir ah aasaas xooggan ugu sameeyaa 
waxbarashada.

Ardayda oo dhan ayaa xaq u yeelanaya inay 
wax bartaan oo ay taageero u helaan tubta 
waxbarashada inta ay ku jiraan oo dhan. 
Waxaa caawimaadda la siinayaa inta lagu 
jiro marxaladda hore iyadoo la sii saadaa-
linayo. Ammaanku wuxuu ka dhashaa, in 
dadka waaweyn ee ay cunugga daneeyaan 
islamarkaana dhegeystaan isaga cunugguna uu 
shaqada dugsiga u dareemo mid caadi ah oo 
nololmaalmeedka qayb ka ah. Wadashaqeynta 
guriga iyo dugsiga ayaa arrimahan ka muuqa-
naya. Waxaan qoysaska la barbaarinaynaa reer 
Helsinki nololwanaagsan oo waxbarta.
 
Waxaa dhammaan carruurta dugsiyada billaa-
baysa iyo waalidiintooda u rajaynaynaa sannad-
dugsiyeedka 2026–2027 oo wanaagsan! 

Ku socotaha akhriyaha
Waxaad warqadahan xayeeysiinta ah ka heleysaa macluumaadka 
aasaasiga ah ee ku saabsan billaabista dugsiga. Waxaad macluumaad 
dheeraad ah ka heleysaa cinwaanka edu.hel.fi/tervetuloakouluun. 
Waxaad dhammaan arrimaha waxqabadka ah ka heleysaa 
macluumaadka dheeraadka ah ee dugsiga dhow ee ilmahaaga iyo 
bogaggiisa internetka edu.hel.fi/kouluhaku. 

Taariikhyada muhiimka ah
laga bilaabo isniinta 
17.11.2025
Dugsiyadu waxay qabanqaabin karaan war-
saxaafadeedyo. Ka hubi wakhtiyadooda bogagga 
internetka ee dugsiga: edu.hel.fi/kouluhaku. 

Waxaan laga billaabo 
7.1.2026 
boostada ugu soo diraynaa cinwaanka guriga 
cunugga wargelin waajibka waxbarashada, 
taas oo lagu sheegayaa billaabashada waajibka 
waxbarashada cunugga.

12.–25.1.2026
Iska diwaangelinta elegtrooniga ah ee dugsiga 
waxaa laga helayaa cinwaanka asti.hel.fi.  
Waxaad ilmahaaga ka diiwaangelin karaa 
dugsiga dhow iyo dugsiyada kale, sida kuwa 
waxbaristooda la xoojiyay iyo waxbarista labada 
luqadood ku baxda. Haddii aad ilmahaaga ka 
diwaangelin waydo waxbarista ay magaaladu 
qabanqaabinayso ku sheeg arrintaas Asti. 

21.1.2026
Dugsiga sidoo kale waxaa layskaga diwaangalin 
karaa dugsiga dhow iyadoo la tago Arbacada 
21.1.2026, saacadda 8–10. U sii qaado ogaysiiska 
waajibaadka waxbarashada ee ilmahaaga. Had-
dii aad iska diwaangalisayba Asti, uma baahnid 
inaad dugsiga tagto.

25.1.2026
Haddii ilmahaaga aad u codsanayso boos ku 
yaalla cinwaan kale ama luqadda hooyo aanan 
lagu dhigin, waa in codsigaas ay aqbalaan dham-
maan mas’uulada oo dhan. Oggolaanshaha waa 
in la bixiyaa ugu dambeyn 25.1.2026.

laga bilaabo 26.1.2026
Haddii aad Helsinki u soo guurtaan marka 
isdiwaangelinta Janaayo dhammaato kaddib, la 
xidhiidh maamulaha dugsigaaga dhow. Waxaad ka 
hubin kartaa bogga edu.hel.fi/kouluhaku dugsiga 
dhow ee ku saleysan ciwaanka gurigiinna. Haddii 
aad rabtaan inaad ilmahiinna boos uga xareyso 
waxbarashada af ingiriiska ku baxaysa ama wax-
barashada labada luqadood ku baxaysa, waxaad 
boosaska bannaan ku codsan kartaa codsiga 
buuxinta ah ee bisha Maajo bilaabmaya. 

6.3.2026
Go’aanka lagu sheegayo in ardeyda la qaatay 
waxaa waalidka loogu dirayaa boosto ahaan 6.3.

16.3.–13.4.2026
Muddada codsiga ee waxqabadka naadiga 
galabtii. Macluumaadka dheeraad ah  
hel.fi/iltapaivatoiminta. 

29.3.2026
Su’aalaha dheeraadka ah ee khuseeya qabanqa-
abada waxbarashada ee lagu bixin karo Asti wuu 
dhamaanayaa.

Guga 2026
Dugsiyadu waxaay u qabanqaabinayaan ardeyda 
bilaabaya fasalka koowaad munaasabado 
barasho ah. Macluumaadka dheeraadka ah ee 
bogagga internetka ee dugsiyada
edu.hel.fi/kouluhaku.

Dugsiyada hoose-dhexe wakhtiyadooda 
waxbarashada iyo fasaxyada ee sannad-
dugsiyeedka 2026–2027 waxaa la go’aaminayaa 
Oktoobar-Nofembar 2025 waxaana lagu shaaci-
nayaa cinwaanka edu.hel.fi/tervetuloakouluun.

Macluumaad dheeraad ah: 
edu.hel.fi/tervetuloakouluun
edu.hel.fi/kouluhaku.

Sidan ayaa 
dugsiga layskaga 
diwaangaliyaa
Magaalada ayaa ilmaha u qabanaysa dugsiga 
u dhow ee ku saleysan cinwaanka ku qoran 
nidaamka diwaanka dadweynaha ee uu ilmuhu 
degganyahay iyo luqaddiisa hooyo. Ilmahaaga 
ogaysiiska loo soo diray ee waajibnimada wax-
barashada ayaad ka arki kartaa dugsigiisa dhow, 
waxaa ogaysiisyadaas la soo dirayaa bilowga 
bisha Jannaayo 2026 boosto ahaan ayaana 
cinwaanka guriga ilmaha loogu soo dirayaa. 
Dugsiga waxaa la isaga diinwaageliyaa qaab 
elegtroonig ah ama dugsiga oo toos loo tago. 
Waxaad dugsiga isaga diiwaangelin kartaa 

	 shabakadda inta u dhexeysa 12.–25.1.2026 
ama 

	 adigoo dugsiga tegaya Arbacada 21.1.2026 
saacadda 8.00–10.00. 

Isdiiwaangelinta 
elegtrooniga ah
Ka diwaangeli ilmah dugsiga inta u dhexeysa 
12.–25.1.2026 cinwaanka asti.hel.fi. Waxaad 
ilmahaaga ka diwaangelin kartaa dugsiyada 
magaalada Helsinki iyo noocyada waxbarista ah 
ee lagu qabanqaabiyo. Fursadaha aad haysataa 
waa:

	 dugsiga dhow ee luqadda hooyo lagu saley-
nayo

	 dugsiga dhow ee luqadda labaad ee dalka 
lagu saleynayo (dugsi af iswidhis lagaga hadlo 
beddelka af finnishka)

	 waxbarashada la xoojiyay ee muusiga
	 waxbarashada ku baxaysa afka ingiriiska 
	 waxbarashada ballaaran ee laba luqadeedka 
ah

	 barista luqadda iswidhishka (waxaay ka 
bilaabataa barbaarin-horaadka/waxbarasho-
horaadka) 

	 dugsi kale oo aan ahayn dugsiga dhow oo 
lagu saleynayo luqadda A1 kaas oo aan lagu 
dhigan karin dugsiga dhow

	 dugsi kale oo aan ahayn dugsiga dhow oo 
sabab kale loo galayo 

Haddii aad doonayso in aad cunugga ka 
diiwaangeliso dugsi aan ahayn kan u dhow, 
waxaan u baahantahay oggolaanshaha 
mas’uuliyiinta cunugga oo dhan. Mas’uuliyiintu 
waxay oggolaanshaha ku bixinayaan Asti 
ugu dameyn 25.1.2026. Haddii aanay hirgelin 
in oggolaanshaha lagu bixiyo Asti, la xiriir 
dugsiga aad doonayso in aad ilmahaaga ka 
diiwaangeliso.

Haddii aadan doonayn in aad cunugga ka 
diiwaangeliso waxbarashada ay magaalada 
Helsinki qabanqaabiso, wuxuu cunuggu aadayaa 
tusaale ahaan dugsi gaar loo leeyahay ama 
wuxuu ka qaybgeli karaa wax ku barashada 
guriga, ku soo sheeg arrintaas Asti. Xogtaas waa 
muhiim in la sheego sababta oo ah magaalada 
ayaa kormeeraysa in la hirgaliyo waajibka wax-
barashada.

Dugsiga dhow waxaa 
laga helayaa deegaanka 
aad deggantahay
Cunug iyo da'yar kasta oo reer Helsinki ah 
wuxuu boos dugsi ku leeyahay dugsiga hoose-
dhexe ee soonaha uu degganyahay. Waxaa loo 
yaqaanaa arrinkaas dugsiga u dhow. Helsinki 
waxaa loo qaybiyay soonayaasha arday qaa-
dashada, kuwaas oo uu ka soo baxayo dugsiga 
dhow. Inta badan, dugsiga dhow waa mid socod 
lagu tago, laakiin markasta ma ahan dugsi 
ardayda oo dhan u dhow.

Asal ahaan, waxaa arday kasta loogu qaban-
qaabinayaa dugsigiisa u dhow caawimaadda uu 
ugu baahanyahay waxbarashada iyo dugsi-dhi-
gashada. Si kastaba ha ahaatee, waxaa ardayga 
loo qoondayn karaa boos kale oo ku habboon 
oo ay degmadu u dirayso munaasabna ku ah 
marka aanu dugsiga u dhow ardayga ahayn mid 
ku habboon isaga sababo la xiriira xaaladdiisaa 
caafimaadka sababo kale oo gaar ah. Waxaa 
markaas waxbarista ardayga lagu qabanqaabi-
nayaa fasalka gaarka ah ee taageerada xooggan 
ama dugsiga gaarka ah.

Codsashada dugsi kale 
oo aan ahayn kan dhow
Waa suuraggal in dugsiyada ku baxa luqadda 
finnishka lagu codsado waxbarashada la xooji-
yay, waxbarashada labada luqadood ku baxda 
ama waxbarashada afka ingiriiska ku baxda.

Waxbarashada la 
xoojiyay ee muusiga
Waxbarashada la xoojiyay ee muusiga ee fasalka 
1aad waxaa Helsinki loogu bixiyaa dugsiga hoose-
dhexe ee Porolahti. Imtixaanka gelitaanka ayaa 
lagu codsadaa waxbarashada la xoojiyay waxaana 
codsan kara dadka xiisaynaya oo dhan. Wakhti-
yada rasmiga ah iyo macluumaadyada dheer-
aadka ah ee imtixaanaadka gelitaanka waxaa ka 
heleysaa bogagga internetka ee dugsiga. 

Waxbarasho labo 
luqadeed ah
Ardayda wax ku baranaysa waxbarashada 
labada luqadood ku baxda, waxay wax ku bartaa 
ka sokow finnish, luqad kale. Waxaa Helsinki 
lagu bixiyanaa waxbarashada labada luqadood 
ku baxda oo kala ah finnish-isbanish-, finnish-
shiinees-, finnish-saame woqooyi-, finnish-
iswiidhish-, finnish-ruush- iyo finnish-istooniya. 
Ardayda codsanaysa fasalka 1aad lagama 
qaadayo guga 2026 imtixaanka gelitaanka, balse 
waxaa lagu xulanayaa qorituur. Macluumaadka 
ku saabsan dugsiyada bixiya waxbarashada ku 
baxda labada luqadood waxaad ka heleysaa 
bogagga internetka ee magaalada iyo dugsiyada.

Waxbarashada ku 
baxaysa afka ingiriiska
Marka lagu jiro waxbarashada ku baxda afka 
ingiriiska, waxaa waxbarashada oo dhan lagu 
bixinayaa luqadda ingiriiska marka laga reebo 
maadada luqadda finnishka iyo suugaanta. 
Waxbarashada ku baxda afka ingiriiska waxaa 
ugu horreyn loogu talagalay dadka Helsinki sida 
ku meelgaar ah u deggan. Codsaduhu wuxuu ka 
qaybgelayaa imtixaanka gelitaanka, kaas oo lagu 
tijaabinayo aqoonta luqadda ingiriiska ee cunugga. 

Waxbarashada 
luqad ku harqinta 
iswiidhishka
Luqad ku harqinta iswiidhishku waxay ka bil-
laabataa barbaarin-horaadka ama ugu dambeyn 
billowga waxbarasho-horaadka. Waxaa kooxaha 
luqad ku harqinta lagu dari karaa carruurta 
kale ee aan horay u billaabin luqad ku harqinta, 
haddii uu boos ka bannaanyahay kooxda cunug-
guna uu leeyahay aqoon ku filan oo ah luqadda 
finnishka iyo iswiidhishka.

Codsashada dugsi kale 
oo aan ahayn kan dhow
Cunuggu wuxuu codsan karaa dugsi kale oo aan 
ahayn kan u dhow, haddii uu boos ka bannaan-
yahay dugsiga waxbarashada ku baxda luqadda 
finnishka ama iswiiidhishka. Mas’uuliyiinta ayaa 
markaas bixinaya qarashka laga yaabo in uu ku 
baxo safarka cunugga. Sababaha arday qaada-
shada waxaa laga helayaa cinwaanka  
edu.hel.fi/tervetuloakouluun. 

Doorashada luqadda
Fasalka koowaad ayaa lagu billaabayaa 
barashada luqadda qalaad ee ugu horreysa ee 
cunugga. Luqaddaas waxaa la dhaa luqadda 
A1. Ilmaba ilmuhuu ka yaryahay ayaay uga 
fududdahay inuu luqad cusub barto. Waxaa 
luqad koowaad ahaan Helsinki looga baran 
karaa luqadaha kala ah ingiriis, isbaanish, 
shiinees, faransiis, iswiidhish, jarmal ama ruush. 
Haddiin liiska luqadaha ee dugsiga u dhow 
cunugaaga aanay ku jirin luqadda uu cunuggu 
rabi lahaa in uu barto, waxaa boos uga codsan 
kartaa isaga dugsi kale. Ku soo wargeli dugsiga 
luqadaha A1 ee uu cunuggu rajaynayso Asti 
islamarka aad diiwaangelinta samaynayso. 
Liiska luqadaha ee dugsiga waxaad ka heleysaa 
bogagga internetka ee dugsiga iyo cinwaanka 
edu.hel.fi/kouluhaku.

Luqadda A1 ee dugsiga ku baxa luqadda 
iswiidhishku waxay dadka oo dhan u tahay 
luqadda finnishka. Waa in la doortaa heerka 
luqadda finnishka marka diiwaangelinta la 
samaynayo.

Fiidka warbixinta luqa-
deed ee waalidka arday-
da dugsiga billaabaysa 
ee magaalada oo dhan 
waa 11.11.2025, saacad-
da 17.00–18.30
Sidee loogu doorayaa luqadda qalaad ee 
koowaad (luqadda A1) ardayga fasalka koowaad? 
Waa maxay waxbarashada afka finnishka oo 
sidii luqad labaad ah, waxbarashada afka hooyo 
ama waxbarashada labada luqadeed ah? Ku soo 
dhowow fiidka warbixinta luqadeed ee waalidka 
ee magaalada oo dhan si aad u dhegeysato 
warbixinta barashada luqadda iyo doorashada 
luqadaha. Waxaa madasha lagu sheegayaa doo-
rashada luqadaha ee waxbarashada aasaasiga 
ah ee luqadda finnishka ku baxda ee Helsinki iyo 
weliba waxa ay tahay in lagu xisaabtamo marka 
la dooranayo luqadaha. Khadka internetka ayaa 
madasha lagu qabanqaabinayaa. Macluumaadka 
dheeraad ah iyo isdiiwaangelinta waxaa laga 
helaa edu.hel.fi/tervetuloakouluun.

Waxbashada afka hooyo
Waxay magaalada Helsinki bixisaa waxbara-
shada gacan ku haynta afka hooyo, luqadda 
guriga ama luqadda dibadda lagu soo bartay. 
Waxaa waxbaristaas iska diiwaangelin kara: 

	 Ardayda ay luqaddooda hooyo ama tan ay 
guriga kaga hadlaan tahay luqad kale oo 
aanan ahayn finnish ama af iswiidhish. 

	 Waxbarista aasaasiga ah ee lagu bixiyo af 
finnishka ardayda dhigata ee luqaddooda 
hooyo ama luqaddooda gurigu ay tahay af 
iswidhish.

	 Ardayda uu afka hooyo ama luqadda guriga 
ee xigtadoodu yahay jibsi, saame ama luqa-
dda dhegoolayaasha. 

	 Ardayda dib u soo laabatay dalka ee doonaya 
in ay ka qaybgalaan waxbaarshada gacan ku 
haynta ah ee luqad ay dibadda ku soo bar-
teen. 

Asti ayaad cunuggaaga kaga diiwaangelin kartaa 
barashada afkiisa hooyo. Waxbarashadu waxay 
billaabanaysaa Agoosto. Wuxuu ilmahaagu 
billaabi karaa waxbarashada Agoosyo ama 
Janaayo. Macluumaadka dheeraad ah ee ku 
saabsan goobaha waxbarashada, wakhtiya-
dooda iyo kaarka gaadiidka dadweynaha waxaad 
ka heleysaa kaaliyaha maamulka ee dugsiga.

Doorashada cadadda 
waxbarashada S1- ama 
S2-ee maadada afka 
hooyo iyo suugaanta
Ardayda oo dhan waxay dugsiga ku bartaan 
maaddo magaceedu yahay afka hooyo iyo 
suugaanta. Waxaa xiisadaha lagu bartaa 
cadadda waxbarashada luqadda finnishka iyo 
suugaanta /S1) ama cadadda waxbarashada 
finnishka/iswiidhishka (S2) oo sidii luqad labaad 
oo kale ah iyo suugaanta. 

	 Waxaa inta abdan cadadda waxbarashada 
ee S1 barata ardayda luqadda u isticmaala 
afkooda hooyo ahaan ama kuwa u yaqaan ku 
dhowaad heer u dhigma afkooda hooyo. 

	 Ardyada barata cadadda waxbarashada 
S2 ayeey aqoontooda luqaddu tahay mid 
horumaraysa, laakiin aan weli ku filnayn, in 
ardaygu uu u barto heer lamid ah sidii kan 
afkiisa hooyo. 

Doorashada cadadka waxbarashada S1/S2 
waxaa go’aankeeda gaaraya waalidka cunugga. 
Marka aad cunugga ka diiwaangeliso dugsiga, 
waxaad billow ahaan u dooranaysaa guga in 
ardaygu baranayo cadadda waxbarashada 
S1 ama cadadda waxbarashada S2. Waxaad 
doorashada kala hadli kartaa xilliga deyrta 
macallinka cunugga. Macluumaad dheeraad 
ah oo loogu talagalay waalidiinta kuna saabsan 
waxbarashada S2 ee dugsiga hoose-dhexe 
waxaa laga helayaa hayeesiinta ku jirta 
cinwaanka edu.hel.fi/tervetuloakouluun.

Waxbarashada diyaarinta ah
Haddii uu cunuggaagu mardhow u soo 
guuray dalka aqoonta luqadda finnishka/
iswiidhishkuna ay aad u yartahay oo aanu weli 
uga soo bixi karin luqad wax lagu baranayo 
ahaan xaaladaha maalinlaha ah ee dugsiga, 
waxaad ka diiwaangelin kartaa waxbarashada 
u diyaarinta waxbarashada aasaasiga ah. 
Hadafka waxbarashada diyaarinta aha waa, in 
cunuggu aqoonta luqadda ka gaaro heer uu uga 

soo bixi karo luqad wax lagu baranayo ahaan 
nololmaalmeedka iyo xaaladaha waxbarashada 
ee dugsiga. Ardayada fasalka koowaad iyo 
labaad ee ku jira waxbarashada diyaarinta 
ah, waxay wax kula baranayaan ardayda kale 
dugsiga u dhow. Marka cunugga ka diiwaangeli 
dugsiga u dhow adigoo isticmaalaya Asti. 
Markaas kaddibna la xiriir maamulaha dugsiga 
kuu dhow una sheeg, in cunuggu u baahanyahay 
waxbarashada diyaarinta ah.

Doorashada maadada 
aragtida nolosha
Kala doorashada barashada maadada aragtida 
nolosha, yacni diinta ama cilmiga aragtida 
macnaha noloshu waxay ku xirantahay diinta uu 
ardaygu haysto. Helsinki waxaa hadda lagu bar-
taa diinta injiilka luteran, katooligga, ortodoksiga 
iyo Islaamka iyo weliba cilmiga aragtida mac-
naha nolosha. Waxaa intaas dheer oo waxbara-
shada aasaasiga ah ee ku baxda luqadda finn-
ishka lagu dhigtaa diinta buddistaha io Krishna. 
Waxaa maadada aragtida nolosha ee la doortay 
la dhiganayaa inta lagu jiro dugsiga hoose-dhexe 
oo dhan lamana beddeli karo doorashadaas la 
sameeyay. Macluumaadka dheeraadka ah ee ku 
saabsan waxbarashada maaddooyinka aragtida 
nolosha iyo dalbashada waxbarashada diinta 
waxaad ka heleysaa dugsiga. 

	 Ardayga ka tirsan kaniisadda diinta injiilka 
luteran: Wuxuu ardaygu ka qaybgelayaa wax-
barashada diinta injiilka luteran. Mas’uulka 
cunuggu ma dooran karo maddooyin kale oo 
aragtida nolosha ah. 

	 Ardayga a tirsan kaniisadda ortodoksiga: 
Mas’uulka cunugga ayaa dooranayo in 
ardaygu ka qaybgelayo waxbarashada orto-
doksiga ama diinta injiilka luteran. 

	 Ardayga ka tirsan jimciyad diimeed Finland ka 
diiwaangashan: Mas’uulka cunugga ayaa kala 
dooranaya, in uu ardayga ka diiwaangeliyo 
waxbarashada diintiisa, cilmiga aragtida 
macnaha nolosha ama diinta injiilka luteran 
amaba in uu waxbarashada dugsigu bixiyo 
beddelkeeda ka qaybgelay waxbarasho 
jimciyadaddiisa diimeed. Ardaygu wuxuu ka 
qaybgelayaa waxbarasho taas beddelaysa oo 
uuu dugsigu qabanqaabinayo, haddii aanay 
midna ka hirgelinayn kuwa kor lagu soo 
sheegay. 

	 Ardayga aan ka tirsanayn jimciyad diimeed 
Finland ka diiwaangashan: Mas’uulka 
cunugga ayaa ardyaga u dooranaya waxbara-
shada cilmiga aragtida macnaha nolosha 
ama diinta injiilka luteran. Mas’uulka cunugga 
ayaa sidoo kale ardayga ka diiwangelin kara 
barashada diintiisa ee ay magaalada Helsinki 
qabanqaabiso, haddii ay taasi u dhiganyo 
barbaarinta uu ardaygu helo iyo taariikhdiisa 
dhaqan.

Arrimaha waxqabadka ah

Shaqada dugsiga iyo 
wakhtiyada fasaxa
Dhigashada dugsigu waa shaqada ardayga. Jad-
walka xiisadaha ayaa fareem siinaya todobaadka 
dugsiga. Waxaa halkaas ku qoran wakhtiyada 
billaabashada iyo dhamaanshaha xiisadaha iyo 
saacadaha biririfta iyo bareegga qadada. Xuusa-
daha waxbarashada ee maaddooyinku waa 
kuwa maalin kasta isbeddela. Waa in fasaxyada 
qoyska lagu beegaa wakhtiyada fasaxa ee 
dugsiga, sababtoo ah maqnaanshiyuhu waxay 
yaraynaysaa waxbarashada uu ardaygu helayo. 
Mas'uliiyinta cunugga ayaa sababo gaar ah 
ugu codsan kara cunugga in laga fasaxo dugsi-
dhigashada. Markaasna, waalidiintu waa in ay 
ku dadaalaan, in cunuggu sameeyo casharada 
la siiyay maqnaanshiyuhuna aanay dhibaato ku 
noqon dugsi-dhigashada.

Aagabka dugsiga iyo 
qalabyada
Ardaygu wuxuu agabka dugsiga iyo qalabka uu u 
baahanyahay ka helayaa dugsiga. Qoysku wuxuu 
u baahanyahay in uu cunugga u soo iibiyo boora-
shada dugsiga iyo boorsada qalmaanta ee loogu 
talagalay agabka dugsiga. Waxaa intaas dheer, 
in ay tahay in uu cunuggu haysto dhar iyo qalab 
jimicsiga gudaha iyo bannaanka ku habboon 
cilmada markaas jirtana ku habboon.

Cuntada dugsiga
Ardaydu waxay maalin-dugsiyeed kasta helayaa 
cunto lacag la'aan ah. Waa in maalin kasta la 
kala doortaa labo raashinka weyn ah. Cuntada 
waxaa ku jriay raashin diirran, ansalaato, cunto 
hooan ama cad gareesh ah, cabitaanka cuntada, 
rooti iyo subag rootiga la marsado. 

Barashada dabbaasha 
ee dugsiga
Waxbarashada dabbaashu waa qayb ka mid 
ah waxbarashada jimicsiga. Ardaygu waa in 
uu haystaa dharka dabbaasha iyo shukumaan. 
Dugsiga ayaa bixinaya hagitaanka rasmiga ah 
ee qalabka iyo sida loogu dhaqmayo hoolka 
dabaasha. Barashada aqoonta dabbaashu 
waxay u baahantahay wakhti iyo tababar joogto 
ah. Waxaa horumarka aqoonta muhiim u ah, in 
dadka waaweyn ay ilmaha dabbaasha geeyaan 
wakhtiga firaaqada.

Munaasabadaha diini-
ga ah
Dugsiga ayaa mas'uuliyiinta caruurta ku 
wargelinaya billowga sannad-dugsiyeedka 
munaasabadaha diimeed ee dugsiga lagu 
qabanqaabinayo. Mas'uulka cunugga ayaa 
go'aaminaya, in cunuggu ka qaybgelayo munaas-
abadaas iyo in kale. Waxaa markasta la bixinayaa 
waxqabad beddelaya munaasabadaha diinta.

Dhaqaalaha safarka 
dugsiga
Marka uu safarka guriga iyo dugsiga dhow u 
dhexeeya ee ardayga dhigta fasallada 1aad-6aad 
yahay ugu yaraan 2 kilomitir, wuxuu helayaa 
kaarka safarka (HSL), markaasna safarka dug-
siga ee lagu gelayo gaadiidka dadweynaha ayaa 
u ah lacag la'aan. Ardaygu wuxuu ka sokow dug-
siga u dhow kaarka safarka ku heli karaa shuru-
udo cayiman. Mas'uulka cunugga ayaa gaadiid 
ku qaaditaan gaar ah codsan kara, haddii aanu 
ardaygu iskiis uga bixin karin safarka dugsiga 
isagoo isticmaalaya gaadiidka dadweynaha.

Caymisyada
Magaalada Helsinki ayaa ardayda oo dhan 
gelisay caymiska shilalka. Caymisyadu ma 
quseeyaan hantida gaarka ah ee ardaydu 
leeyihiin. Caymisku wuxuu shaqaynayaa 
inta la joogo dugsiga iyo inta lagu jiro 
safarrada dufsuga iyo munaasabadaha uu 
dugsigu qabanqaabiyo, booqashooyinkooda 
waxbarashada iyo xero-dugsiyeedka.

Isticmaalidda qalabka 
mobaylka
Isticmaalka qalabka mobaylka ee dugsiga 
dhexdiisa waxaa laga sameeyay sharciyo dadka 
ka wada dhexeeya oo ku qoran sharciyada 
nidaameed dugsiga Ardeyda dugsiyada hoose-
dhexe uma bannaana inay isticmaalaan taleefan, 
tableed, dhagaha wax lagu dhageysto, taleef-
anka saacadda ah ama saacadaha internetka 
ku shaqeeya wakhtiyada lagu jiro xiisadaha 
dugsiga marka laga saaro marka waxbarasho 
loo isticmaalayo ee macallimiintu ay fasax gaar 
ah u siiyaan ardeyda. Taleefanka gacanta waxaa 
si kastaba bannaan in macallinka ama maamuluhu 
uu oggolaado in loo isticmaalo in waxbarashada 
lagu taageero ama sababo caafimaadka la xid-
hiidha dartood. Waxaa sidoo kale isticmaalidda 
telefoonnada gacanta la hagayaa laga bixinayaa 
tilmaansiinta ku saabsan xiisadaha birirfta, wakhti-
yada kala wareeegga iyo wakhtiga cunto-cunista.

Waxqabadka gelinka 
hore
Waxaan waxqabadka subaxdi ee waxbarashada 
aasaasiga ah ku qabanqaabinnaada dugsiyada 
kahor xiisadaha ardayda fasallada 1aad iyo 
2aad iyo ardayada fasallada 3aad iyo 4aad, 
kuwaas oo heysta go'aan maamul oo quseeya 
caawimaadda waxbarashada. Waxqabadku 
waa mid aan qasab aheyn oo lacag la’aan ah. 
Waa suuragal in billaabashada dugsiga kaddib 
la iska diiwaangeliyo iyadoo la isticmaalayo 
aqoonsiyada Wilmada. Macluumaadk dheeraad 
ah  
hel.fi/aamupaivatoiminta.

Waxqabadka galabti
Waxaa maalin-dugsiyeedka kaddib Helsinki 
loogu qabanqaabiyaa ardyada fasallada 1aad 
iyo 2aad waxqabadka galabti, kuwaas oo heysta 
go'aan maamul oo quseeya caawimaadda 
waxbarashada. Waxqabadka galabti waa lagu 
ciyaaraa saaxiibadana wakhtiga ayaa lagula 
qaataa, bannaanka ayaa socod loo aadaa waana 
la jimicsadaa dalxiisyo gaagaabanna waxaa 
lagu sameeyaa bey'adaha u dhow. Waxqabadka 
galabtii waa mid lacag laga bixiyo waxaana 
lagu helaa casariye iyo caymis. Macluumaadk 
dheeraad ah hel.fi/iltapaivatoiminta.

hel.fi/welcometoschool

	 #HelsinkiOppii

	 @HelsinkiOppii

	 #HelsinkiOppii

	 Kasvatus ja koulutus

	 Kasvatuksen ja koulutuksen  
	 toimiala  
	 City of Helsinki

Nagala soco:

La xiriir
Talobixinta barbaarinta iyo waxbarashada
tel. 09 310 44986 maalmaha shaqada, saacadda 10–12 iyo 13–15, 
iimayl koulutusneuvonta@hel.fi

cinwaanka booqashada: Työpajankatu 8, 00580 Helsinki
cinwaanka boostada: SB 51300, 00099 Magaalada Helsinki
telefoonka dhexe: 09 310 8600 maalmaha shaqada saacadda 8.15–16

edu.hel.fi/tervetuloakouluun

Waxaa soo saaraya Waaxda shaqada barbaarinta iyo waxbarashada ee magaalada Helsinki 
Sawirrada Jefunne Gimpel, Emilia Kangasluoma iyo Maija Astikainen. 
Qofka sawiray: Riku Ounaslehto. 
Goobta lagu daabacay Grano Oy, 10/2025. 
Macluumaadka warbixinta waxaa la saxay Oktoobar 2025. 
Waxaan reebanaynaa xuquuqda wax ka beddelista. 
Macluumaadka markaas taagan edu.hel.fi/tervetuloakouluun ja koulujen kotisivuilla edu.hel.fi/kouluhaku.

